
se ipso imaginem agnoscat, non in corruptibilem corpore, sed in anima spi­
ritali, qu$c> est inmortalitas ^terna. Sic enim deus ubique totus, plenus et 
perfectus, omnia vivificans, movens et gubernans, sic et anima hominis in 25 
corpore ubique tota, plena est et perfecta, vivificans eum, movens et guber­
nans. Nec aliquid magis homini in hac vita corporis manenti necessarium 
est nosse quam deum et animam suam, quia quantum quisque deum agnos­
cit, tantum diligit, et quantum se ad imaginem dei conditum intelligit, tanto 
animam suam sibi cariorem habebit, spiritalem vitam exercens, carnalia de- 30 
sideria mortificans, ut et hic de inimicis victoriam et in futuro gloriam pro­
mereatur^ ^ternam.

Nam sicut sine fide ad veram beatitudinem neminem pervenire diximus 
et qui, nisi se ad imaginem sui conditoris factum intelligit et ipsam imagi­
nem in se dignis moribus veneratur, ut deum et dominum suum agnoscere 35 
valeat, ita etiam nisi qui pauca verba, qu$ in simbolo continentur et oratio­
ne dominica, diligenter memori^ commendaverit, nullatenus ab ^terno 
interitu salvus erit. Nemo enim sine fide salvabitur: Quomodo enim fidem 
tenebit, nisi eundem simbolum memori^ tenuerit? Vel quomodo ad fidem 
pervenire poterit, qui orationem, quam ipse dominus lesus Christus com- 40 
posuit omnibus ad salutem, discere non curavit? Ideo nosse omnes omnino 
debent christiani propterea reverentissimum dominum nostrum h^c tam

c) quf - cui oder cuius d) korr. aus promereantur Cod.

